
EGUNKARIAk elkar hizketarako
deia luzatu dioJaurlaritzari

GIZARTEA

Administrazio Kontseiluan aulkia eskainiz bidalitako gutuna ez du erantzun Arregik
Euskaldunon
EGUNKARiAren

Administrazio
Kontseiluaren izenean,
Martin Ugalde
lehendakariak, Joxemiel
Zumalabe kontseilari

nagusiak eta Txema
Auzmendi idazkariak,
Eusko Jaurlaritzari elkar
hizketarako asmoa erakutsi
eta diru laguntzekiko kezka

agertu zuten atzo

Donostiako prentsaurrean.

DONOSTIA

Martin Ugaldek EGUNKARiAren

Administrazio Kontseiluak idatzi,
eta hemen behean osorik jaso dugun
agiría irakurri zuen. EGUNKA-

RiAren Administrazio Kontseiluan

Jaurlaritzari postu bat eskaintzearen

erabakiarekin eta elkar hizketarako
deiarekin, oraindik erantzunik jaso
ez duen eta Joseba Arregi Kultur

Sailburuari bidali zioten gutunaren
berri eman zuen Ugaldek.

Joxemiel Zumalabek esan zuen

hauteskunde garaian ez ziotela eran-

tzun nahi izan Joseba Arregiri,
EGUNKARIA 0 distomatzaile moduan

ez agertzeko kanpainan barrena.

«Arregik ahaztu egin ditu konfluen-

tziarako eta elkar hizketarako behin

eta berriz egin dizkiogun deiak.

Gainera, produktoa definitzeko or-

duan produkto altematibo batera

Joxemi Zumalabe eta Martin Ugalde

zuzendu dute beren ekimena eta gai
gehienetan joan dirá EGUNKARiAtik

urruntzera» esan zuen Zumalabek.
Arriskutsu bezala baloratu zuen

«diru publikoz egin eta dohan bana-

tuko iniziatiba desleial» hori, euskal

prentsarentzatorohar, etaez bakarrik

EGUNKARlArentzat.

Kezkatuta agertu zen Eusko Jaur-

laritzaren aurrekontuetan kalean

dagoen EGUNKARlArentzat inolako
dirulaguntzarik ez déla agertzen eta.

«Euskal disko, liburu, aldizkari eta-

barrak, gutxi edo asko, laguntzen di-

tuenean, diskriminazioa da

EGUNKARlArentzat diru partidarik ez

aurreikustea» esan zuen Zumalabek.
Kontseilari Nagusiaren iritzian

aurreiritzi batzurekin jokatzen du

Joseba Arregik. Aurreiritzi horren

arabera ezinezko da euskaldunentzat
inoiz lehendabizikoegunkaria izatea

euskarazko bat. «Ezinezkotzat jotze
horrek, aldez aurretik bigarren mai-
lan uzten du egunkari hipotetiko hori

eta marjinazio bideetara bultzatzen

du. Hori erabat negatiboa iruditzen

zaigu normalizazioaren bidean egin
behar diren saioentzat. Gainera,
proiektu ginenean hori esatea nega-
tiboa baldn bazen ere, gaur egun
esateak ukatu egiten du errealitate

sendo eta argi bat. euskaldunon

EGUNKARIAk sortu duen errealita-

tea» esan zuen Zumalabek.Gogoratu
zuen sei hilabete t’erdi hauetan ira-

kurle multzo handi eta orain arte

sortu gabekoa, sortu duela.

euskaldunon EGUNKARiAren adierazpena
EGUNKARiAren Administrazio Kon-

tseiluak ohar hau ezagutzera ematea

erabaki du, EGUNKARiAren irakurle,
euskaltzale eta edozein euskal herri-

tarrentzat interesa duelakoan.

Orainezagutzera ematea erabaki du
gainera, bertan aipatutakoekin ez bait

zuen EGUNKARIAK hauteskunde kan-

painan barrena elementu distortzio-

natzaile agertu nahi, garai horretan
Eusko Jaurlaritzak, eta Kultur Sailbu-
ru den Joseba Arregik zehazki, eus-

kaldunon EGUNKARiAren kalterako
dituen ekimenak burutu arren.

Apirilaren 20an ospatutako
EGUNKARIAko Akziodunen Batzar

Nagusian EGUNKARIA S.A.ren Admi-
nistrazio Kontseilu berria hautatu eta,
Egunkaria Sortzen Talde Eragilearen
Puiposamencz, EAEko Jaurlaritzari
Administrazio Kontseilu horretan aul-
ki bat eskaintzea erabaki zen.

Erabaki honen berri emanez eskuti-

|zabidali zion AdministrazioKontsei-
u honek Joseba Arregi Kultur Sailbu-

rUari.

Eskutitz horretan, erabakiaren berri

gain, Kultura Sailak aur-

e/tutako aurrekontuetan
PGijNKAßiArcntzat inolako diru parti-
arik ez genuela ikusi eta, gure kezka

aBertu genion.

Hori zela eta, elkar hizketarako deia

luzatu genion gutunean. Orain, berriz

agertunahi diogu elkarhizketarakogo-
goa, ezbait dugu oraindik Eusko Jaur-

laritzaren erantzunik jaso.

EGUNKARiAren proiektuari ekin zi-

tzaionetik,Egunkaria Sortzen Talde

Eragilea aurrena eta egunkaria El-
karte Anonimoa gero, beti agertu ohi
dirá Jaurlaritzarekikoelkarhizketaren
alde. Garbi bait dago egunkaria be-

zalako errealitate eder bat, euskarazko

merkatuak duen izaera defizitarioa-

rengatik, arrisku bizian jar daitekeela

erakunde ofizialen laguntzarik gabe.
Horregatik hasiera hasieratik izan du

EGUNKARiAk Instituzioekiko elkarki-
detzarako eta elkarlanerako jarrera.
Eta hauxe da, behin eta berriz, Eusko
Jaurlaritzako Kultur Sailburuak bere
sailak behar duen fílosofíari buruzesan
ohi dueña: Jaurlaritzak ez duela berak
sortu behar, baizik eta gizartean sor-

tzen diren ekimenak lagundu egin
behar dituela.

Sailaren fílosofí oinarri moduan gi-
zarte proiektuekiko elkarkidetza pro-

posatzen badu ere, praktikan, Joseba

Arregik ez dio erantzunik eman

EGUNKARiAri.Ezproiektuzengaraian,
ezta errealitate bihurtutakoan ere.

Sei hilabete ongi paseak dirá

EGUNKARiAk plaza ezagutu zuenetik
eta sei hilabete hauetan euskaldun as-

/Eusko Jaurlaritzaren

aurrekontuetan

EGUNKARlArentzat diru

partidarik ez déla agertzen
eta horren kezka agertu du
Administrazio Kontseiluak

EGUNKARiAren inkesta eta

CIES etxeak neurtutako datuak

komentatu zituen Joxemiel Zu-

malabek. «Gure azterketetan be-

rrogei milatik gora irakurle ditu

EGUNKARIAk. CIESen arabera

hogeitamar milatik gora aterako

lirateke. Hegoaldean hogeita zor-

tzi milaematen bait dizkigu eta ez

du kontutan hartzen ez Iparralde-
koa, ez harpidedunena eta ezta ere

audientzia inkesta hori erdal me-

dio eta gizartearentzat pentsatuta

dagoela» esan zuen Zumalabek.
Inkesta egiterakoan gizarte

osoa hartzen da kontutan, etaeus-

kaldun alfabetatuen kopurua la-

gin esanguratsua izatera garbi ez

dagoela eta euskal prentsari beti

kopuru murritzagoak ateratzen

zaizkiola esan zuen. Horri euska-
raren egoera atomizatua gehitu
zion, «artxipielago antzekoa»,

korentzat LEHENDABIZIKO egun-
karia bihurtu da egunkaria.

Ateratzea bera amets genuen orain

urtebete. Usté ezgenituen markakhau-

tsi ditugu kaleratu ondoren.

Zein izan da ordea Eusko Jaurlari-

tzaren jarrera? EGUNKARiAren el-
kar hizketa deiei jaramonik ez egiteaz
gain, beste PROIEKTU ALTER-
NATIBOA burutzen ahalegindu da.
Eta ez nolanahiko proiektua.
EGUNKARiArekin bat egin ezina bere
funtsa zuen proiektua burutu du
Kultura Sailak horretarako izendatu-
tako azterlariak. Ezagunak dirá Go-

bemuak urtean 900 milioiko defizit
batez sostengatu nahi duen egunkari
ALTERNATIBOAren ezaugarriak.
Ez gara horretan sartuko.

Ez du Joseba Arregik nahikoa izan

horrekin. Bere kargua erabili du

prentsaurrekoetan EGUNKARiAren

salmenta kopuruak gutxiagotu eta

publizitatearen mundu komertzialean
EGUNKARIAri ahalik eta minik han-

diena egiteko.

Eta, halaz eta guztiz ere,

EGUNKARIAk dei egiten dio berriz ere

Eusko Jaurlaritzari kalean errealitate
bihurtu dugun produktoa hobeagotzea
helburu, elkar hizketan has gaitezen.

Administrazio Kontseilua

Larunbata,
1991k0 ekainak 22

Diru laguntzekikokezka agertu zuten.

Berrogei mila irakurle
faktore honek ere areagtu egiten
bait du aurrekoa. Azkenik, esan

zuen «aurreko eguneko gogora-

pena» deritzon metodoa erabil-

tzen duela CIESek eta horrek beti

komunikabide handien alde jo-
katzen duela.

Azaldu zuenez SIADECO

etxea beste inkesta bat burutzen

ari da arestian aipatu makur guz-
tiak kontutan hartuta.

Irakurlearen perfila eta beste

zenbait datu interesgarri eskain-

tzeaz gain, EGUNKARiAren in-

kestak agertzen du % 29 batek

egunkaria besterik ez duela ira-

kurtzen eta % 33 batek ez duela

beste egunkaririk erosten. «Zifra

hauek garrantzia dute, euskaraz-

koa lehenengo egunkaria sekula

ez déla izango esaten dutenen-

tzat» esan zuen Joxemiel Zuma-

labek.

tJ EUSKAL HERRIKO
UNIBERTSITATEA

SARRERA-ESKARIAK1991/92IKASTURTEA

UPV/EHUaren ikastegietan sartu ahal izateko eskaeren au-

kezpen-epea: ekainaren 24t¡k uztailaren 5a arte, biak barne,
izango da.

Arauak eta inprimakiak, ondoko bulegoetan jaso ahal izango
dirá ekainaren 24etik aurrera, 00.09etatik 13.00etara, aurtengo
ikasturtean Euskal Herriko Unibertsitate-Barrutian ÜBI/lEE egin
duten ikasleen kasuan izan ezik, beroriek bere egunean sarre-
ra-eskaria egin zutelarik.

ARABAKO CAMPUSEKO ERREKTORORDEGOA
Manuel Iradier k/, 6 zk.
GASTEIZ

GIPUZKOAKO CAMPUSEKO ERREKTORORDEGOA
Urbieta k/, 30 zk.
SARBIDERAKO NEGOZIALEKUA
Ikasgelategiaren eraikina (beheko solairua)
LEIOA (BIZKAIA)
Unibertsitate-ikasketak jadanik hasirik dauzkaten ikasleek,

beren expedientea lekuz aldatzea nahi izanez gero, ikasketak
egin nahi dituzten ikastegian onarpena eskatu beharko dute,
lehen esandako daten barruan.

Leioan, 1991k0 ekainaren 19an
AKADEMI ANTOLAKUNTZARAKO ERREKTORORDEA

Fancisco Aldekoa Luzarraga


